
Mësues: Ilda Lule
Klasa: 9
Lënda: Muzikë
Madhësia e grupit: 12 nxënës
Çfarë metode apo praktike të re provuat:
Përdorimi i metodës New Challenges në Muzikë, duke kombinuar punën në grupe të vogla, mësimin bashkëpunues (cooperative learning) dhe përdorimin e lojërave muzikore interaktive për zhvillimin e dëgjimit dhe ritmit. Gjithashtu u përdor metoda gjithëpërfshirëse, për të siguruar pjesëmarrjen aktive të çdo nxënësi, pavarësisht nivelit të aftësive muzikore.
Si e përgatitët?
Përgatita materialet nga njësia “Ritmi dhe Melodia”. Përgatita fletë pune me nota dhe figura ritmike, kartela me simbole muzikore dhe role-play muzikore për lojën “Krijo ritmin tënd”.Nxënësve iu dhanë instrumente të thjeshta ritmike (daulle, tamburina) për të interpretuar në mënyrë të sinkronizuar.
Si ishte detyra?
Nxënësit duhej të punonin në çifte ose në grupe të vogla për të krijuar një fragment ritmik ose melodik të shkurtër, duke përdorur figurat muzikore të mësuara.Më pas, secili grup e prezantoi interpretimin para klasës, duke përdorur instrumentet ritmike ose trupin për të mbajtur ritmin (body percussion).
Si shkoi veprimtaria?
Veprimtaria shkoi shumë mirë. Nxënësit ishin të angazhuar dhe bashkëpunuan me entuziazëm. Ata treguan kreativitet në kombinimin e tingujve dhe ritmeve.
Edhe nxënësit më të rezervuar u përfshinë, pasi aktiviteti ishte i thjeshtë, argëtues dhe pa presion. Atmosfera në klasë ishte dinamike dhe pozitive.
Si e morën nxënësit ushtrimin?
Nxënësit e pritën me entuziazëm dhe energji. Ata pëlqyen lojën “Krijo ritmin tënd”, sepse i lejoi të shprehnin veten në mënyrë të lirë përmes muzikës.Shumë nxënës thanë se ndiheshin “Si në një koncert të vogël” dhe dëshironin ta përsërisnin sërish këtë aktivitet.
Ç’lloj opinionesh vlerësuese morët nga nxënësit tuaj për të?Shumica e nxënësve thanë se ora ishte argëtuese, ndryshe dhe krijuese. Ata ndjenë se kishin mësuar më mirë për ritmin dhe bashkërendimin në grup.Disa kërkuan më shumë aktivitete muzikore praktike, si këndime në grup apo krijim melodish të reja.
Çfarë do të bënit ndryshe herën e ardhshme?
Herën tjetër do të shtoja një video të shkurtër hyrëse për të shpjeguar vizualisht llojet e ritmeve dhe ushtrime digjitale interaktive për t’i ndihmuar nxënësit të praktikojnë ritmet edhe në shtëpi
Çfarë do t’ju pëlqente të provonit tjetër?
Do të doja të provoj një projekt bashkëpunues mbi “Zhanret muzikore”, ku nxënësit do të krijojnë postera, prezantime dhe performanca të shkurtra që përfaqësojnë stile të ndryshme muzikore si pop, jazz, rock.




